
Fimmtudagur 7. janúar  
Opið hús 16.00:-20:00 

 
Fimmtudagur 14. janúar 

Ganga 
Lagt af stað frá Geysi kl.16:00 

 
Fimmtudagur 21.Janúar 

Ameríkukvöld í Geysi frá 16.00 
Matur og myndasýning  

Sagt frá ráðstefnu  ICCD 
Í október 2009 

 
Fimmtudagur 28.janúar 

Siv Friðleifsdóttir alþingiskona 
Sýnir myndir frá Albaníu 

16:00-18:00 

Miðvikudagur 18. nóvember:  Sam-
ráðsfundur í Dvöl. Tóta og Þórunn Ósk 
bjóðast til að fara.  Talað um að verð 
þurfi að hækka aðeins í sjoppunni. Hafa 
lægra verð á hollustu heldur en sælgæti 
og hækka kaffið í 50 krónur. Rætt áfram 
á næsta fundi. Starfsfólk og félagar eru 
sammála um að 
hafa ávexti á 
boðstólum. 
Guðrún talaði 
um að þegar 
ávextir hafi verið 
settir fram hafi 
oft þurft að 
henda þeim. 
Hrós vikunnar 
fær starfsfólk í 
skrifstofudeild, 
en félagar eru 
einhuga um að 
þar sé mjög 
góðan stuðning 
að hafa.  Starfs-
fólk og félagar eru beðnir um að leita 
eftir styrkjum fyrir jólahátíðina. Þegar 
greitt er fyrir matinn í hádeginu eru 
félagar og starfsfólk beðin um að gefa 
afgreiðslumanni tíma til að merkja við þá 
sem skrá sig í mat. Félagar eru beðnir 
um að ganga frá kaffibollum, flöskum og 
glösum eftir sig. 
Miðvikudagur 25. nóvember: Jóla-
föndur 26. nóv. Kl 16-18. Jólaveisla 3. 
des. Húsið opnar kl. 17.30. Maturinn 
kostar 1.800 kr. Hamborgarahryggur 
með öllu tilheyrandi. Litlu jólin í hádeginu 
18. des. Allir koma með pakka fyrir 300-
500 krónur. Kristinn talar við séra Helgu 
Soffíu og biður hana um að halda hug-
vekju. Skötuveisla í hádeginu 23. des. 
Skötuveisla + saltfiskur og rófur. Skrif-
stofan gerir skráningarblað. Annar í 
jólum 26. des. Opið frá kl. 10-14. 

Benedikt og Kristinn verða á svæðinu og 
er gert ráð fyrir hangikjöti í hádegis-
mat.Verð á mat og kaffi. Reynt verður að 
halda matarverði í 450 kr. En hækka 
kaffibollan í 50 krónur. Ákveðið að eld-
húsdeild sjái um að athuga hækkanir og 
að verðbreytingar taki gildi um áramót. 
Hrós vikunnar fær viðhaldsdeild fyrir að 
vera ljósið í myrkrinu. Fallegar skreyt-

ingar. Á að kaupa fóðurskammtara fyrir 
fiskabúrið? Ákveðið var að notast við 
forðatöflur. 
Miðvikudagur 2. desember: Undirbún-
ingur vegna jóla hefur gengið vel. Krist-
inn þakkar dugnað og hvetur fólk til að 
taka áframhaldandi þátt í undirbúningi 
og að sem flestir taki höndum saman um 
frágang eftir jólaveislur. Litlu jólin verða 
haldin 18. desember. Ákveðið að hafa 
sama verð og hádegismaturinn kostar. 
Spurt var hvort búið væri að tala við 
prestinn. Kristinn sagðist vera með það 
verkefni á sinni könnu. Talað um hreinsi-
efni og hóflega notkun þess. Nokkur um-
ræða um endingu þvottavéla, notkun 
þvottaefnis og eldhættu. Hvatt til að 
minnka notkun þvottaefnis og bent á að 
gæði þvottar væri ekki endilega háð því 
að nota mikið þvottaefni. Hrós vikunnar 

Fréttir af  húsfundum  

Morgunfundir 
Morgunfundir eru nú alla morgna 

og hefjast klukkan 09.00.  
Munið frían morgunmat  
frá kl. 09.00 til 09.30.   

Allir að mæta! 

fá allir vegna jólaundirbúnings, samtöðu 
og dugnaðar.  
Miðvikudagur 9. desember: Farið var 
yfir félagslega dagskrá í janúar. Nýr vafri 
frá Microsoft er ekki lengur heppilegur. 
Tölvurnar eru of hægar. Samþykkt að 
breyta yfir í Mozilla firefox vafrann. Póst-
listi til félaga. Skrifstofudeild sér um að 
búa til póstlista. Lokaður listi þannig að 
ekki sjáist nöfn. Starfsmannafundur. 
Trausti vill fá að vita hvað kom fram á 
þessum fundi. Rætt um tillögur að 
launastefnu starfsmanna. Sigga telur að 
launamál starfsmanna eigi ekki heima á 
húsfundum. Launamál heyrir undir fram-
kvæmdarstjóra og stjórn. Jákvæðni og 
viðmót. Jólaveislan gekk vel. Allir voru 
duglegir að hjálpa til. Ólöf spyr hvort 
fyrsta kynning hafi verið einfölduð því 
það var talað svo mikið um fundi og 

annað og telur það vera of mikla upp-
talningu. Þurfum við ekki að laga þessar 
kynningar? Ólöf sagði að fyrsta viðmót 
skipti öllu máli. Trausti segist vilja læra 
af nýjum félögum hvernig við getum 
bætt kynningar. Við þurfum að vera dug-
legri að ganga með nýja félaga um 
húsið og kynna þau verkefni sem í boði 
eru í húsinu. 

Stærstu tíðindi frá Eldhús- og viðhaldsdeild 
eru trúlega þau að deildirnar voru sam-
einaðar og halda nú sameiginlega deildar-
fundi. Síðan í haust hefur  verðið fastur 
starfsmaður í viðhaldsdeild.  
Hátíðir og veislur setja mark sitt á deildina, 
þar sem veitingar og skreytingar heyra til 
starfsemi þeirra. Í janúar var tekið slátur, 
búin til sviðasulta, steikt flatbrauð og einnig 
var bakað rúgbrauð fyrir þorrablót klúbbsins 
sem var haldið með pomp og prakt. Tínt var 
fjörugrjót og skeljar til að skreyta með og að 
venju voru allar skreytingar gerðar innan-
húss. Maturinn var eins og fyrr segir unnin 
innanhúss en klúbburinn leggur áherslu á að 
kaupa sem minnst af tilbúnum mat. 
Mikið líf og fjör var í klúbbnum í kringum 
bollu- sprengi- og öskudag, bakaðar voru 
bollur og saltkjöt og baunir voru eldaðar fyrir  

sprengjudag. 
Páskaveislan var haldin laugardaginn fyrir 
páska, húsið var skreytt með páskaskreyt-
ingum sem búnar voru til af félögum og 
starfsmönnum. 
Aðstandendadagurinn var haldin 5. júní og 
þar var boðið upp á heljarinnar veislu. Vel 
var mætt og komu um 70 manns. 
Blómavikan var haldin aðra vikuna í júlí og 
hámark hennar var á sjálfan blómadaginn 
16. júlí þar sem vinum og velunnurum 
klúbbsins var boðið í veislu. 
6. september var haldið upp á 10 ára starfs-
afmæli Geysis og boðið til millar veislu. Fjöl-
margir gestir heiðruðu Geysi með nærveru 
sinni á þessum merkisdegi. Meðal gesta 
voru frú Vigdís Finnbogadóttir, verndari 
klúbbsins og Ögmundur Jónason heilbrigðis-
ráðherra, en alls skráðu sig 170 manns í 
gestabók.  
 Í byrjun desember var árleg jólaveisla og 

Eldhús- og viðhaldsdeild  

mættu um 100 manns. Félagar í klúbbnum 
unni frábært starf með því að safna fjölda 
vinninga frá  fyrirtækjum. Var haft á orði að 
aldrei hafi happdrættið verið jafn  veglegt. 
Hljómsveit hússins Keli og kiðlingarnir lék 
jólatónlist við góðar undirtektir. Þann 18. des 
var litlu jólunum fagnað með hangikjöti og 
uppstúf og mættu allir með lítinn jólapakka 
og skiptust svo á gjöfum eftir matinn. Séra 
Helga Soffía Konráðsdóttir flutti jólahug-
vekju. 
Þorláksmessuskatan var í boði eins og 
venjulega og var góð mæting. 
Í ár verður bryddað upp á þeirri nýbreytni að 
hafa opið á annan í jólum frá 10.00 til 14.00 
og bjóða upp á hangikjöt.   
Vorferð klúbbsins var á herðum eldhús- og 
viðhaldsdeildar sem seldi klósettpappír og 
eldhúsrúllur til að mæta kostnaði. Vel gekk 
að safna og fóru um 25 manns. Ferðin gekk 
vel í alla staði og var gist í Vík og á Hala í 
suðursveit . Alþjóðageðheilbrigðisdagurinn 
10. október  var  að þessu sinni haldinn í 
Mjódd. Klúbbfélagar voru með sölubás og 
haustmarkað þennan dag, auk þess að 
kynna klúbbinn. Einnig var haldinn jóla-
markaður í desember sem gekk mjög vel. Í 
lok nóvember var árlegt jólaföndur klúbbsins 
þar sem búnir voru til kransar, lítil jólatré og 
annað smálegt jólaskraut að óskum félaga. 

Fyrstu vikuna í febrúar var Geysir tekinn út af 
fulltrúum ICCD með það fyrir augum að 
endurnýja vottun hússins.  Klúbburinn fékk 
vottun til eins árs. 
Undanfarin ár hefur Geysir átt í farsælum 
samskiptum við Eyþór Eðvarðsson og Ingrid 
Kuhlman hjá Þekkingarmiðlun ehf. Þau 
héldu þrjú námskeið á árinu sem tókust mjög 
vel. 
Atvinnu og menntadeild ATOM var formlega 

sett í gang í byrjun ársins, deildarfundir eru 
haldnir með skrifstofudeild en deildin heldur 
fundi um þau mál sem tilheyra henni  sér-
staklega. Starfsleitarhópur heldur fundi 
tvisvar sinnum í viku á þriðjudögum og 
fimmtudögum. Á miðvikudögum hefur verið 
facebook námskeið.Tölvuver er í gangi alla 

fimmtudaga, þar geta félagar komið og lært 
á tölvur, leiðbeinendur eru bæði starfsmenn 
og félagar. Auk þess hafa verið haldin 
námskeið í skyndihjálp, eldvörnum og hlátur-
jóga. Í atvinnu- mennta og skrifstofudeild 
geta félagar  fengið fjölbreytta aðstoð varð-
andi nám og skóla. Sá merki atburður gerðist 
á árinu að Jón Sigurgeirsson félagi í 
Klúbbnum Geysi var valinn í stjórn.  
Starfsfólk og félagar hafa jafnt og þétt verið 
að kynna klúbbinn Geysi. Farið er reglulega 
á deildir á LSH og Kleppi, auk þess sem 
farið hefur verið í kynningar til félagasam-
taka . 
Skrifstofan hefur lagt mikið upp úr að hafa 
fjölbreytt og skemmtileg verkefni fyrir félaga 
sína. Um hver mánaðarmót setur skrifstofan 
sér markmið og í sameiningu ákveðum við 
hvort við séum „BEST” „DÚLLUR” eða 
eitthvað annað skemmtilegt. Elect verkefninu 
lauk formlega á árinu og framundan er mikil 
vinna við að innleiða hugmyndir sem hentað 
gætu námsmarkmiðum félaga. 

Skrifstofu- atvinnu–  
og menntadeild 

